
«Заман» - сизни газетигизди
Сыйлы жамауат!
«Заман» - миллетибизни жангыз газетиди. Аны бетлерин-

де малкъар халкъны культурасыны, тарыхыны, бюгюннгю 
жашаууну, айтхылыкъ адамларыны, жетишимлерини эмда 
жарсыуларыны юсюнден басмаланнган материалланы сиз 
бир башха изданияда табаллыкъ тюйюлсюз.

Алайды да, жазылыгъыз, билеклик этигиз кесигизни газе-
тигизге! Мындан ары да ол сизни керти шуёхугъуз, огъурлу 
сёз нёгеригиз болур деп ышанабыз.

Жазылыу-2019

Бизни индексибиз - 51532

Бир ниетлилик

Ачыкъ ушакъ

Владимир Путин бла 
«Тюзюнлей сёлешиу» 17-
чи кере бардырылгъан-
ды. Бу жол президентге 
битеу да 1 миллион 137 
минг соруу берилгенди, 
тёрт сагъатдан артыкъ 
заманны ичинде къырал 
башчы аланы 80-ден ас-
ламына жууаплагъанды.

Болум къачан
 тюрленирикди?

Ачыкъ сёлешиу миллет про-
ектлени юслеринден соруудан 
башланнганды - аланы юсле-
ринден уллу къуллукъчула кёп 
айтадыла, алай адамла аланы 
магъаналарын ангылаймы-
дыла?  «Экономиканы жангы 
ызгъа салыу, ол бийик техно-
логиялы болурча этиу, ишни 
хайырлылыгъын кётюрюу, ол 
мурдорда уа инсанларыбыз-
ны жашау къолайлыкъларын 
игилендириу – ма олду миллет 
проектлени баш муратлары»,-
деп, президент ала къалай 
толтуруллукъларына мындан 
ары да кёз-къулакъ болгъан-

лай турлугъуна ышандыргъан-
ды, ол иш ючюн хар министр 
да жууаплы болгъанын эс-
гертгенди.

Россейлилени файдала-
рыны азайгъанларыны сыл-
тауларындан бирине къырал 
башчы кредитлеге кёп тёлер-
ге тюшгенинде кёреди. Алай 
2013 жылдан бери орталыкъ 
иш хакъ 45 минг сомгъа дери 
ёсгенди. 

Бу шартланы келтире, Пу-
тин чамланмазгъа чакъыр-
гъанды, нек дегенде ол та-
рихле саулай къыралда,  Мо-
скваны да ары къошуп, алай 
тергеледиле деп, президент 
жууукъ заманда гражданла-
рыбызны къолайлыкълары 
ёсериклерине ышандыргъан-
ды. Сёз ючюн, аскерчилени 
хакъларын, пенсияларын да 
кётюрюрге белгиленеди.  Эки 
эм андан да кёп сабийлери 
болгъан юйюрлеге ипотека-
ны 6 процентге, Узакъ Вос-
токда уа 5 процентге берирге 
кереклисини юсюнден ал-
гъын буйрукъ чыгъаргъанын 
да эсге салгъанды. 

- Алай банкла ол ёлчем-
леге кёчерге унамай, аякъ 
тиреп турадыла. Ол а Рос-
сейни правительствосуну 
бла тийишли структураланы 
терсликлеринден болгъан 
затды. Минфин банкланы 
къоранчларын къайтарыр-
гъа ахчаны кереклисича 
бёлмегенди,-деп ангылат-
ханды.

Кир-кипчикге  
не амал?      

Президент кир-кипчик бла 
болумгъа да эс бургъанды. 
Аны жыйыуда бла жарашды-
рыуда кемчиликле он жыл-
ла бла халкъны къыйнап 
тургъандыла. Мындан ары 
да 20 жылны сакълар онг 
жокъду деп, ол багушну жа-
рашдырыу жаны бла узакъ 
болжаллы программаны тол-
туруугъа бюджетде ахча бел-
гиленнгенин билдиргенди. 
Анга битеу да 300 миллиард 
сомдан артыкъ берилликди. 
Ол ахчагъа кир-кипчикни 
жарашдырыучу 200 комплекс 
ишлерге белгиленеди.

Санкцияланы 
хайырлы жаны да 

барды
«Россей барысы бла да жа-

рашса, экономикагъа андан 
не хайыр тюшерикди?» - деген 
соруугъа жууаплай,Владимир 
Путин: «Россей тыш политика 
партнёрларындан бири бла 
да тюйюшмегенди, санкци-
яланы биринчи болуп кийир-
мегенди. Запад санкциялагъа 
жууапха уа импортну алы-
шындырыу бла кюрешеди»,-
дегенди. 

Санкцияла кийирилгенли 
бешинчи жылда Битеудуния 
банк РФ-ни экономикасы 
бир заманда да болмагъанча 
кётюрюлгенин белгилегенди, 

деп къошханды къыралны 
башчысы. Анга шагъатха ол 
быллай шартла келтиргенди: 
ол жылланы ичинде Россей 
50 миллиард доллардан къуру 
къалгъанды, Евросоюз а - 240 
миллиарддан, Япония - 24 
миллиарддан, АБШ кеси уа 
жаланда 17 миллиарддан.

Путин санкцияланы иги 
жаны да болгъанын айтхан-
ды, сёз ючюн, энди жангы 
бёлюмле айнып башлагъан-
дыла. Дагъыда, ол айтханлай, 
он жыл мындан алгъа къыра-
лыбыз эл мюлк продукциядан 
25 миллиард доллар багъасы 
тышына сатарыкъды деп 
кимни эсинде бар эди, бю-
гюнлюкде уа ол шартды.

Баш муратыбыз – адамларыбызны 
жашау къолайлыкъларын ёсдюрюу

Владимир ПУТИН:

Москвада Ислам жаны 
бла бирге ишлеуню орга-
низациясына кирген тыш 
къыралланы Энчи эмда Толу 
эркинликли посолларын 
«Россей – Ислам дуния» де-
ген стратегиялы кёз къарам-
ны къаууму бла шагъырей 
этгендиле. Анга аталгъан 
жыйылыугъа  Къабарты-
Ма лкъарны Башчысыны 
къуллугъун болжаллы халда 
толтургъан Казбек Коков 
да  россейли келечилени 
санында къатышханды. 

Анда алгъыш сёз бла Рос-
сейни тыш къыралла бла 
ишлерини министри Сер-
гей Лавров  сёлешгенди. 
«Бизни,-дегенди ол,- ислам 
дунияны къыраллары бла 
байламлыгъыбыз ёмюр-
лени теренинден келеди. 
Бюгюнлюкде да хар жаны 

бла да айный барады. Бизни 
халкъла аралы правогъа, 

тенгликни бла тюзлюкню 
ниетлерине табыннганыбыз, 

бир бири сейирлерибизни 
эсге алгъаныбыз, халкъла-

ны маданият энчиликлери-
не, адет-тёрелерине, ала-
ны политика, социал эмда 
экономика айныуну жолун 
кеслери алларына сайлар-
гъа итиниулерине хурмет 
этгенибиз бирикдиреди.

Россейли башчыланы Ис-
лам жаны бла бирге ишлеу-
ню организациясына кирген  
къыралла бла тёрели шуёх 
байламлыкъланы кючлен-
дириу жаны бла атламла-
рына жамауатны иги кесеги 
ыразыды, регионларыбыз, 
артыкъда халкъларыны ас-
ламысы, ислам динни тут-
ханлары, анга тутхучлулукъ 
этедиле. Муслийман къы-
раллада партнёрларыбызны 
да аллай ниетлери болгъан-
ларын уллу ыразылыкъ бла 
белгилейбиз».

Мындан 78 жыл алгъа, 
1941 жылда 22 июньда, 
фашист Германия Совет 
Союзгъа чапханы бла Уллу 
Ата журт уруш башланн-
ганды. Немислиле бла 
бирге  Венгрияны, Ита-
лияны, Румынияны, Фин-
ляндияны аскерлери да 
анга къажау сюелгендиле. 
«Барбаросса» планны жа-
рашдыра туруп, гитлерчи 
командованияны Совет 
Сауутланнган Кючлени бир 
ай бла жарымны ичинде 
ууатыргъа деп аллай умуту 
болгъанды. 

Ахшы юйретилген эм 
уруш сынаулары болгъан 
190 дивизия (беш миллион 
адам), мингле бла танкла 
эм самолётла  алыкъа иги 
да хазыр болмагъан ар-
миябызны юсюне айланн-
гандыла.  Болсада къызыл 
аскерчиле душманны ал-
лына къаты сюелгендиле. 
Ал кезиуде артха туракъ-
ларгъа тюшгенде да, сол-
датларыбыз гитлерчиле-
ни къырал техникаларын 
ууата алай баргъандыла. 
Севастопольну 250 кечени 
бла кюнню къоруулагъан-
дыла. Одессаны немисли-
ле 90 кюнню тургъандыла 
алалмай. 

Къыркъ биринчи жыл-
ны кюз артында душман 
Москвагъа жууукълашха-
нында, «Россей деменги-
ли къыралды, алай артха 
кетерге жерибиз жокъ-
ду, Москва артыбызда-
ды»,- дегенди Панфиловну 
дивизиясыны политругу 
Клочков. Панфиловчула 
28 адам болуп  къыралны 
ара шахарына кирирге 
кюрешген 50 танкны тох-
татхандыла. Сталинград 
ючюн сермеш да не бла 
бошалгъаны битеу дуни-
ягъа белгилиди.  

Уллу Ата журт уруш баш-
ланнган биринчи кюнледе 
окъуна деменгили къы-
ралны битеу миллетлери 

кюйсюз душманны ууа-
тыргъа кётюрюлген эдиле.  
Къабарты-Малкъарда да 
ал кюнледен окъуна уууч-
лаучулагъа къажау къаза-
уатха битеу кючлени бла 
ырысхыны жыйышдырыу 
башланнганды.  Таулула, 
къабартылыла, оруслу-
ла, башха халкъланы да 
келечилери Ата журтну 
къорууларгъа фронтха 
кетгендиле.  

1941 жылда кюз артында 
115-чи атлы дивизия къу-
раргъа оноу этилгенди.  
Анга кеслери ыразылыкъ-
лары бла киргенле да кёп 
болгъандыла.  1942 жылда 
2 майда  дивизия  уруш эте 
тургъан Къызыл Аскерни 
къауумуна  къошулгъанды, 
26 июльда уа Уллу Марты-
новканы къатында къызыу 
сермешлеге киришгенди. 
Аны андан сау къалгъан 
кесеклери уа Сталинград-

ха кёчюрюлген эдиле.
Таулу халкъ да ол къан-

лы урушха хайт деген 10 
мингден аслам жашын 
жибергенди.  «Эсгериуню 
китабында» болгъан шарт-
лагъа кёре Уллу Ата журт 
урушда таулуладан 4335 
адам жоюлгъанды. 

Онгларына кёре мал-
къар элледе жашагъанла 
да болушхандыла фронт-
ха.  Таулу тиширыула жюн-
ден кёлекле, чындайла 
эшгендиле,  жамычыла 
этгендиле. 

Эсгертиу. Экинчи дуния 
урушха битеу да 72 къырал 
къатышханды, анга 110 
миллионнга жууукъ адам 
чакъырылгъанды. Анда 
СССР-ден бек кёп адам 
жоюлгъанды – 13 милли-
он 600 минг солдат бла 
офицер.  Битеу ёлгенлени 
саны уа 55 миллионнга 
жетгенди.

Кюйсюз душманны жерин 
тапдырыргъа къызына

ТАНЫШДЫРЫУ

Казбек Коков «Россей – Ислам дуния» деген стратегиялы 
кёз къарамны къауумуну презентациясына къатышханды

Урушха къатышханланы юслеринден материалла 5-чи бетде басмаланадыла.

Юсюбюздеги жылны беш 
айында Къабарты-Малкъарда 
290 минг турист солугъанды. 
КъМР-ни курортла эм туризм 
министри Мурат Шогенцуков-
ну оюмуна  кёре, июньну ахы-
рына дери ол кёрюмдю 340 
мингнге жетерге боллукъду. 

Туристлени асламы Минги 
тауну тийресин сайлайды-
ла. Биринчи кварталда анда 
160 минг адам солугъанды.  

Экинчи кварталда да тау-
лыжа спорт бла кюрешгенле 
асламдыла. 

12 июньда канат жолла жаз 
кезиуге кёчгендиле. Бу чакъда 
тыш къыраллы туристле бери 
кёп  келиучюдюле. Жыл сайын 
аланы 3 минг чакълысы Минги 
таугъа чыгъады. 

Мурат Шогенцуков белги-
легенича, арт заманда Черек, 
Чегем ауузла, Бызынгы таула 

кёплени кеслерине тартадыла. 
Жылы-Суу, Аушигер, Гедуко 
кёллени да кёпле сайлайды-
ла. «ФлайЧегем» курортда 
атлада бла квадроцикллада 
жолоучулукъла да туристлени 
экстремал халда солургъа 
чакъырадыла.

Ольга ПОГРЕБНЯК, 
КъМР-ни Курортла эм

туризм министерствосуну 
пресс-секретары.

Тауларыбыз кёплени 
кеслерине тартадыла

Туризм 

Ахыры 2-чи бетдеди.

Бюгюн – Эсге тюшюрюуню эм бушууну кюню

Тюнене КъМР-ге Шимал Кавказ-
ны ишлери жаны бла министр Сер-
гей Чеботарёв келгенди. Ол Пра-
вительствону юйюнде бардыргъан 
кенгешде республиканы социал 
сферасын бла экономикасын ай-
нытыуну амаллары сюзюлгендиле.   

Аны аллында уа Сергей Викторо-
вич премьер-министр Мусукланы  
Алий бла Нальчикде 6-чы микрорай-
онда жангы школну къурулушунда 
болгъандыла. Ол «Билим бериу» 
миллет проектни чеклеринде иш-
ленеди, кесинде да 1,2 минг окъуу-
чугъа жер боллукъду.      

Мектепде - бассейнле, 
спорт майданла, энчи 

кабинетле
Къурулуш компанияны участка-

сыны башчысы Этезланы Руслан, 
къонакъланы ашыра, школда эки 
бассейн, спорт залла боллукъла-
рын, тышында стадионда футбол, 
баскетбол, волейбол бла кюрешир-
ча майданла къураллыкъларын 
билдиргенди. Мекямда энчи венти-
ляцияны болушлугъу бла къышда 
хауа жылы,  жайда уа  салкъын 
этилликди. Мекямны кесини котель-

нясы, трансформатору  да бардыла.  
«Шёндюгю школ» программаны 

чеклеринде уа учреждение  тий-
ишли оборудование бла жалчыты-
лынырыкъды, ол санда технология 
кабинетле да. Алай бла, сёз ючюн,  
къызлагъа тигиучю, парикмахер 
усталыкълагъа юйренирге онгла 
къураллыкъдыла. 

Мусукланы Алий, шахарда окъутуу 
эки сменнге бардырылгъан школла 
болгъанларын айтып, жангы билим 
бериу учреждение ол кемчиликни 
кетерирге онг берлигин чертгенди. 

Жарыкъландырыу, илму эм жаш 

тёлюню ишлери жаны бла министр 
Ауэс Кумыков, Сергей Чеботарёвну  
кадрла бла жалчытыу не халда бол-
гъаныны юсюнден соруууна жууап 
бере, устазланы сайлау конкурс бар-
дырыллыгъын билдиргенди. Мында 
уа 120 ишчи жер къуралады. 

 Федерал министр, къурулуш жу-
мушла бийик даражада бардырыл-
гъанларын чертип, «АССО» компани-
яны башчысы Насталаны Алий-Сол-
таннга ыразылыгъын айтханды эмда 
объект заманында хайырланылыргъа 
берилирге кереклисин эсгертгенди. 

ЖОЛОУЧУЛУКЪ

Ахыры 2-чи бетдеди.

Тюнене  КъМР-ни Башчы-
сыны къуллугъун болжаллы 
халда толтургъан Казбек 
Коков Правительствону юй-
юнде РФ-ни Президентин-
де Предпринимательлени 
эркинликлерин къоруулау 
жаны бла уполномоченный, 
«Деловая Россия» битеу-
россей жамауат организа-
цияны  сопредседатели Бо-
рис Титов бла тюбешгенди. 
Ушакъны кезиуюнде гитче 
эмда орталыкъ бизнесге 
къыралны жанындан се-
беплик этиуню мадарлары 
сюзюлгендиле. Ол санда 
сёз республикада предпри-
нимательлеге жангылыкъ-
ла билдириу, ангылатыу 
жаны бла да болушлукъ 
берген араланы инфра-
структураларын айнытыуну 
юсюнден да баргъанды.

Къабарты-Малкъарда 
гитче эмда орталыкъ биз-
нес бла кюрешгенлеге эс 
тапдырыу, эл мюлк коопе-
рацияны аякъландырыу, 

кредитлени льгота амал-
ла бла бериуню кенгертиу 
жаны бла беш миллет эко-
номика проект толтурулуп 
башланнганыны юсюнден 
да айтылгъанды.  

Борис Титов бизни респу-
бликада уллу эл мюлк эмда 
промышленность пред-

приятиялада боллукъду, 
КъМР-де Предпринима-
тельлени къоруулау жаны 
бла уполномоченный эмда 
бизнесменле бла да тюбе-
ширикди. 

КъМР-ни Башчысыны 
бла Правительствосуну 

пресс-службасы.

Тюбешиу

Гитче эмда орталыкъ бизнесге къыралны жанындан 
себеплик этиуню мадарлары сюзюлгендиле

ТЁГЕРЕК СТОЛ

Малкъар адабиятны мурдорун салгъан 
Мечиланы Кязим туугъанлы быйыл 160 
жыл толады. Аны белгилеуню чеклерин-
де  Бабугентде закийни аты бла майдан 
ишлеп башлагъандыла. Ол «Шахар 
болум» проектге кёре бардырылады. 
Бызынгыгъа бурулгъан, жолла айырыл-
гъан жерде плитка салынырыкъды, аны 
тёгереги бегитилликди, шинтикле орна-
тыллыкъдыла, чыракъла жандырыллыкъ-
дыла, тийреси жашиллендирилликди.

Проектге кёре, объектни къурулушуна 
3.106 минг сом къоратыллыкъды. Аны 
быйыл сентябрьде хайырланыргъа бе-
рирге белгиленеди.

БЁЗЮЛАНЫ Залина.
Черек районну администрациясыны 

пресс-службасы.

Закий Кязим атлы майдан ачыллыкъды 
КЪУРУЛУШ

Ахыры. Аллы 1-чи 
бетдеди.

Баш муратыбыз – адамларыбызны 
жашау къолайлыкъларын ёсдюрюу

Айырмалыкъ 
уллу 

болмазгъа керекди
Къуллукъчуланы  хакъ-

ларыны юсюнден сору-
угъа жууап бере, Путин 
оноучуланы бла ишчиле-
ни араларында айлыкъны 
башхалыгъыны бек уллу 
болгъанын терсликге са-
нагъанды. Алай министрле-
ни бла топ-менеджерлени 
айлыкъларын азайтыу, ол 
оюм этгенден, уста кад-
рланы къытлыгъына кел-
тирликди. 

- Ала энчи иели махке-
мелеге неда тышына кетип 
къаллыкъдыла. Андан а 
къыралгъа, ишчилеге да 
хата болмаса, хайыр чыгъ-
арыкъ тюйюлдю, -дегенди 
ол. 

Ахырында президент хар 
адам да усталыгъына, жи-
герлигине, ишини къыйма-
тына кёре ахча алыргъа 
керек болгъанын айырып 
айтханды. Къырал башчы 
медицинада бла билим бе-
риуде уруннганланы  хакъ-
ларына да эс бургъанды. 
Алада, ол айтханнга кёре, 
оноучула ишчилеринден 

эсе он кере кёп ахча ала-
дыла. «Ма аллай зат артал-
лыда болмазгъа керекди. 
Анга эс бурмай жарарыкъ 
тюйюлдю»,-дегенди ол.

Сыйырылгъан 
ахча къайры 

къоратылады?
Президент коррупциягъа 

къажау кюреш къалай бар-
гъанын эмда улутхачыла-
дан бла казна уручуладан 
сыйырылгъан ахча къайры 
кетгенини юсюнден да айт-
ханды. «Коррупция хый-
лалыкъ ачыкъланнгандан 
сора  аны башын жабары-
мы  тилегенле кёпдюле, 
алай  ол болум ючюн мен 
да  жууаплы болгъанымы 

толусунлай сеземе. Аны 
себепли угъай дейме, ол 
аманлыкъ  эсе, аны ахы-
рына жетдирирге керекди, 
кесин да халкъгъа туура 
этерге тийишлиди»,- деп 
белгилегенди.    

Сыйырылгъан ахча къы-
ралны казнасына ётдюрю-
леди, коррупциячыла уа жа-
загъа тартылмай къаллыкъ 
тюйюлдюле, деп къошхан-
ды къырал башчы.

«Фахмулу 
Зеленскийни» 

юсюнден
Украинаны жангы пре-

зиденти Владимир Зелен-
скийге Путин ол фахмулу 
адамды деп, КВН-де ой-

нагъан заманларын эсге 
тюшюргенди. «Ол заманда 
кюлдюре эди, алай бюгюн-
люкде кюлюрча тюйюлдю. 
Болсада бу къуллукъгъа 
тюшдю эсе, проблемала-
дан къутулууну мадарла-
рын этерге керекди»,-деп 
къойду Владимир Влади-
мирович.

Аскер сауутлагъа 
башхаладан 
аз жоябыз

Телевидение сауутланы 
къыстау кёргюзтюп тургъа-
нын Москва урушха хазыр-
ланады деп ангыларгъа ке-
рек тюйюлдю. Биринчиден, 
Россия сауутлагъа этген 
къоранчлары бла дунияда 

жетинчи жерни алады. Ал 
тизмеде АБШ-ды. Ол  бир 
жылгъа  720 миллиард дол-
лар жояды. Экинчи жерде 
Къытай, андан сора Сауд 
Аравия, Великобритания, 
Франция, Япония барады-
ла. «Россей аскерге къо-
ранчларын азая баргъан 
жангыз къыралды»,-деп  
чертгенди  президент.

Не ючюн уялады
Ахыр соруу президент не 

зат ючюн уялады деп алай 
эди. Путин ишчи жолоучу-
лукъладан бирин эсге тю-
шюргенди. Ол кезиуде бир 
уллайгъан тиширыу анга 
бир затла айтып, аллында 
тобукъланады да, сора бир 
къагъытны къолуна тутду-
рады. Ол а аны болушлукъ-
чуларына береди, ала уа 
аны тас этип къоядыла. «Ма 
аны бир да унуталмайма, 
энтта да уялама»,-дегенди. 

Къыралны жамауаты бла 
тюзюнлей сёлешиуюнде 
эмда ары дери да прези-
дентге берилген соруулада 
айтылгъан кемчиликле-
ни бир бирлерини оноула-
ры олсагъат этилгендиле, 
къалгъанла да эсге алынн-
гандыла эмда аз-аздан та-
мамланыла барлыкъдыла.

ЮСЮПЛАНЫ Галина.

Озгъан шабат кюн Къабарты-
Малкъарны районларында бла 
шахарларында сабийлеге себе-
пликге республикалы субботник 
ётгенди. Ол «Къабарты-Мал-
къар Республиканы   профсоюз 
организацияларыны биригиую» 
союзну, КъМР-ни Тиширыула-
рыны советини эмда урунуу 
коллективлени себепликлери 
бла бардырылгъанды.  

Быллай башламчылыкъ биз-
де кёп сабийли, къолайсыз 
юйюрледен балачыкълагъа   
2019-2020 жангы окъуу жылгъа 
хазырланыргъа болушур мурат-
да этилгенди. КъМР-ни Прави-

тельствосу, аны къабыл кёрюп, 
къырал органланы, жер-жерли 
самоуправление органланы, му-
ниципалитетлени башчыларын, 
учрежденияланы бла предпри-
ятияланы оноучуларын, энчи 
иелени сабийлеге себепликге  
деп къуралгъан битеуреспубли-
калы субботникге къатышыргъа 
эмда аны фондуна биркюнлюк 
иш хакъларын ётдюрюрге чакъ-
ыргъанды.

Алай бир-бир организацияла, 
ведомствола ахча ётдюрюу бла 
чекленип къалмагъандыла, 
тёгерек-башны тизгинин жыйгъ-
андыла. Сёз ючюн, КъМР-ни 

Табийгъат байлыкъла эм эко-
логия министерствосунда иш-
легенле Шауаланы Илиясны 
башчылыгъында изеуге бир 
кибик  чыгъып,  «Сосурукъ» 
кафени тийресинде бир ненча 
километр жерни кир-кипчикден, 
къалгъан-къулгъанладан таза-
лагъандыла. 

Субботникден тюшген ахчаны  
КъМР-ни Урунуу эм социал къо-
руулау министерствосу быйыл  1 
сентябрьге дери тийишли адам-
лагъа юлеширикди – хар бирине 
эки минг сом. 

ХОЛАЛАНЫ Марзият.
Суратны автор алгъанды.

Биркюнлюк хакъларын ётдюргендиле, 
тёгерекни да тазалагъандыла

Бу кюнледе Бахсан районда «Шимал-Кав-
каз федерал округда эл тийрелени комплекс 
халда айнытыу» деген темагъа «тёгерек 
стол» бардырылгъанды. Аны ишине Къырал 
Думаны Аграр комитетини депутатлары Алек-
сей Лавриненко бла Светлана Максимова, 
КъМР-ни Правительствосуну, РФ-ни Эл мюлк 
министерствосуну, Шимал Осетия – Алания, 

Къарачай – Черкес, Чечен, Ингуш, Дагъы-
стан республикаланы, Ставрополь крайны 
министерстволарыны бла ведомстволарыны 
келечилери, бизни республикада районланы, 
эллени эмда элчи-ферма мюлклени башчы-
лары, АККОР-ну специалистлери да къатыш-
хандыла, деп билдиргендиле Бахсан районну 
администрациясындан.

Жыйылыу башланырны аллында къо-
накъла районну агропромышленность биз-
нес-инкубаторунда къуралгъан кёрмючге 
къарагъандыла. Анда республиканы эл 
мюлк эмда промышленность продукциясы 
кёргюзтюлгенди. Къырал Думаны депутат-
лары аш-азыкъланы татыуларын кёргенди-
ле, предприятияланы келечилери бла да 
ушакъ этгендиле.

 «Тёгерек столда» уа  Правительствону 
башчысы Мусукланы Алий Къабарты-Мал-
къар Республиканы атындан къонакълагъа 
салам бергенди, ишлери къыйматлы эмда 
сейирли болурун тежегенди.

Жыйылыуда КъМР-де 2014-2018 жыллада 
эл тийрелени айнытыу жаны бла не мадар 
этилгенин сюзгендиле, РФ-ни «Эл тийре-
лени комплекс халда айнытыу» деген про-
граммасыны юсю бла жер-жерлеге къаллай 
себеплик этиллигин да айтхандыла. Мында 
налогланы жыйыуда хайырланылгъан па-
тент системагъа эмда эл туризмге бютюн 
уллу  эс бурулгъанды. Ушакъны кезиуюнде 
аграрийле, элчиле да къонакълагъа аслам 
соруу бергендиле.

ОМАРЛАНЫ Мурат.

РФ-ни Къырал Думасыны де-
путаты, аграр вопросла жаны бла 
комитетини келечиси, АККОР-ну 
вице-президенти Светлана Мак-
симова, КъМР-де баш федерал 
инспектор Евгений Ткачёв эм 
республиканы Правительствосуну 
Председателини биринчи орунба-
сары, эл мюлк министр Сергей 
Говоров, талай районну  тамата-
лары да къошулуп,  эл мюлк эмда 
производстволу объектледе бол-
гъандыла. Бу иш «Эл мюлк тийре-
лени ышаннгылы айнытыу» деген 
къырал программаны тамамлау 
не халда болгъанын тинтиуню 
чеклеринде  бардырылгъанды.

Министерстводан билдиргенле-
рича, къонакъла алгъа  Котлярев-
ская станицада «Майский-Агро» 

предприятияны сабанларына те-
бирегендиле. Ала анда нашаланы 
жыйыу къыстау бара тургъанын, 
бу ишде энчи техника хайырла-
нылгъанын да кёргендиле. Эсге 
сала айтсакъ, Россейде тюкенле-
де сатылгъан хар бешинчи консер-
ва банка бизни республикаданды. 
Саулай айтханда уа, КъМР-де бир 
суткагъа аладан 250 минг услов-
ный банка чыгъарылады.

Мюлкде производствону башчы-
сы Владимир Хакабанов айтханнга 
кёре, быйыл ала нашаны 120 гек-
тарда ёсдюргендиле. Продукция-
ны къол бла жыйыуда уа мингден 
артыкъ адам къармашады.

Ызы бла делегация «Фрукт-
Трейд» компанияда татлы суула 
чыгъарыу бла шагъырейленнген-

диле, Нальчикде сют комбинатда, 
Прохладна районда предприни-
мательни (Купшинов) мюлкюнде 
эмда Черек районда «Живая 
вода» заводда да болгъандыла.

Думаны депутаты  республика-
да болгъан кезиуюнде эл мюлк 
продукцияны чыгъарыу эмда жа-
рашдырыу къалай къуралгъанын 
кёргенди. Ол а  сагъынылгъан 
къырал программаны хайыры бла 
Къабарты-Малкъарда эл тийреле-
ни айнытыу жаны бла  мадарлагъа 
себеплик этиллигине ышаныулукъ 
береди, деп белгилегендиле Эл 

мюлк министерствода.
Светлана Максимова ол  мюл-

кледе кёргенине  ыразы болгъа-
нын жашырмагъанды. Алада про-
изводствону  къуралыу халына, 
продукцияларына да иги багъа 
бергенди. «Комитетни келир жый-
ылыуларындан биринде  къырал 
берген субсидияланы республика 
ма быллай тынгылы проектлеге 
къоратханыны юсюнден айтмай 
къоярыкъ тюйюлме», - дегенди. 

УЛБАШЛАНЫ Мурат 
хазырлагъанды.

Уллу Ата журт урушда Хорламны 75-жыл-
лыгъын белгилеуню чеклеринде Тырныауузда, 
Быллым эм Терс-Къол элледе къазауатда жоюл-
гъан жигитлени къабырларындан топуракъ энчи 
контейнерлеге - «аскерчини тютюн хуржунуна»  
- жыйыллыкъды. Ызы бла топуракъ артиллерия 
топлагъа къуюлуп, ала РФ-ни Сауутланнган 
Кючлерини Баш килисасында мемориал ком-
плексде орнатыллыкъдыла. «Эсгериуню ууучу» 
акция 22 июньда   битеу элледе бла шахарда да 
бирча 12 сагъатда башланырыкъды. 

Аскерчилени бек бийик къарындаш къабыр-
лары уа Терс-Къолда орнатылыпды. Мында 
Кавказны эркинлиги ючюн жанларын берген 
225 аскерчи асыралыпды. Аны тийресинде бар-
дырыллыкъ жумушлагъа РФ-ни Президентини 
Шимал-Кавказ федерал округда толу эркин-
ликли келечисини аппаратыны эмда КъМР-ни 

Правительствосуну, Элбрус районну админи-
страциясыны, аскер бёлюмлени, излеу отряд-
ланы, жамауат организацияланы келечилери 
къатышырыкълары белгиленеди. 

Эсигизге салайыкъ, хар жылдан да «Мемо-
риал Элбрус» излеу отрядны къуллукъчулары 
РФ-ни Къоруулау министерствосуну аскерчи-
лери бла бирге Элбрусда Эсгериуню вахтасын 
бардырадыла. Жангыдан тохташдырылгъан 
шартлагъа кёре уа, Элбрусну къоруулау сермеш-
леде 366 аскерчи жанларын бергендиле. Излеу 
жумушла ала барысы да басдырылгъынчы тох-
тарыкъ тюйюлдюле.

Алиса ТАРИМ,
Элбрус муниципал районну 

жер-жерли администрациясыны пресс-
службасыны таматасы.

Министр шёндюгю болумда 
«Россей – Ислам дуния» деген 
стратегиялы кёз къарамны къа-
ууму энчи магъана тутханын да 
белгилегенди. Анга Россейни 
бла Ислам дунияны араларын-
да байламлыкъланы кючлен-
дириуге къошумчулукъ этерге 
итиннгенлени мадарларын 
бирге тийишдириу жаны бла 
жууаплы борчла тамамларгъа 
тюшеригин чертгенди. 

Жыйылыугъа дагъыда РФ-ни 
Федерал Жыйылыууну Къы-
рал Думасыны депутатлары, 
Россейни Президентини Адми-
нистрациясыны келечилери, 
алимле, экспертле, жамауат 
эмда дин биригиулени келечи-
лери къатышхандыла.

«Россей – Ислам дуния» де-
ген стратегиялы кёз къарамны 
къаууму 2006 жылда РФ-ни 
Президенти Владимир Путин-
ни буйругъу бла Россейни  ис-
лам дунияны къыраллары бла 

байламлыкъларына хар жаны 
бла да себеплик этер муратда 
къуралгъанды. Жангы органи-
зациягъа дипломат Евгений 
Примаков бла Татарстанны 
биринчи президенти Минтимер 
Шаймиев башчылыкъ этген-
диле. 2014 жылда Владимир 
Путин ол Къауумну башчысына 
Татарстанны таматасы Рустам 
Миннихановну салгъанды.

Басмагъа ТЕКУЛАНЫ 
Хауа хазырлагъанды. 

Казбек Коков «Россей – Ислам дуния» деген стратегиялы 
кёз къарамны къауумуну презентациясына къатышханды
Ахыры. Аллы 1-чи бетдеди.

Акция

Элбрусну эркинлиги ючюн 
жоюлгъанланы сыйларын кёрлюкдюле

КЪАРАУ

Экономика онгла 
уллудула

Кюнню экинчи жарымында 
уа Правительствону юйюнде 
Къабарты-Малкъарны эконо-
микасын эм социал сферасын 
айнытыугъа, РФ-ни Президен-
тини май указларын толтуруугъа 
жораланнган кенгеш болгъанды. 

Аны ача,  КъМР-ни Башчы-
сыны къуллугъун толтургъан 
Казбек Коков федерал власть 
органлагъа республикагъа бо-
лушлукъ дайым да этилгени 
ючюн ыразылыгъын айтханды.

Шима л-Кавказ  федера л 
округну 2025 жылгъа дери эко-
номикасын эм социал сферасын 
айнытыу жаны бла программа-
да,  РФ-ни Президентини май 
указларында,  аланы чеклерин-
де жарашдырылгъан миллет 

программалада  белгиленнген 
ёлчемлеге жетер ючюн, респу-
бликаны битеу табийгъат,  эко-
номика, культура, тарых онгла-
ры да хайырланыллыкъларын 
чертгенди. «Бизни баш борчубуз 
- халкъыбызны ырахматлы жа-
шауун,  республиканы айныуун 
жалчытыуду. Алай болур ючюн 
а, къолдан келгенни этерге ха-
зырбыз», -дегенди Казбек Коков.

Сергей Чеботарёв а кюнню 
биринчи жарымында кёрген 
объектлени юслеринден айтхан-
ды.  Биринчиден, ол селекция 
урлукъла ёсдюрген арада бол-
гъанды. Ол а Шимал Кавказны 

ишлери жаны бла министерство-
ну болушлугъу бла толтурулады. 
«Проект артыкъ да магъана-
лыды. Быллай предприятияла 
республиканы даражасын кё-
тюредиле», -дегенди министр. 

Андан сора да, ол тахта кёгет-
ле сакъланнган жерге баргъан-
ды. Бюгюнлюкде ол ишлене ту-
рады, кесинде да 3,4 минг тонна 
тирлик сыйынады. Нальчикде 
жангы школну юсюнден айта, 
шёндюгю излемлеге келишген 
быллай учрежденияла сабийле-
ге артыкъда керек болгъанла-
рын белгилегенди.  

Жыйылыуну повесткасына 
кёче, ол: «Къыралыбызны баш-
чысы Къабарты-Малкъар Евро-
пада география, социал-эконо-
мика жаны бла да башхаладан 
айырмалы болургъа кереклисин 
айтады»,-дегенди.

Бюгюнлюкде уа республика-

ны экономикасында иги жанына 
тюрлениуле бардыла. Январь-
март кезиуде промышленный 
индекс  10 процентге кёбейген-
ди,  андан сора къурулушда кё-
рюмдюле 2 процентге, асламлы 
капиталгъа инвестициялада 6 
процентге,  эл мюлк продук-
ция  1,8 процентге ёсгендиле. 
Адамланы файдалары уа 3,5 
процентге аслам болгъанды-
ла. «Бек иги кёрюмдюледиле, 
ол санда Шимал Кавказны 
республикаларыны арасында 
айырмалыдыла.  Мындан ары 
ёлчемле ёсгенлей барлыкъла-

рына ышанабыз», -деп къош-
ханды ол. 

Жетишимле бла бирге уа 
кемчиликле да бардыла. Аланы 
арасында Сергей Викторович 
ишсизликни белгилегенди. Ол 
тюрлю-тюрлю программаланы 
чеклеринде предприятияла 
ачылып, жангы ишчи жерле 
къуралгъанларын айтханды.  
Сёз ючюн, Шимал Кавказны иш-
лери жаны бла министерствону 
себеплиги бла  республикада   4 
инвестиция проект тамамлана-
ды. «Бюгюнлюкде уа КъМР-ден 
энтта 6  заявка келгенди, аланы 
битеулю багъасы 1,5 миллиард 
сомду. Ала сюзюлюп,  артыкъ-
да магъаналылары жашауда 
бардырыллыкъдыла»,-дегенди 
федерал министр.

Дагъыда Шимал Кавказны 
айнытыуну корпорациясына эки 
проект келгенди,  аланы битеулю 
багъасы 500 миллион сомдан 
асламды. Сёз Чирик кёлледе 
турист комплексни  эмда лак 
бояула чыгъаргъан заводну юс-
леринден барады. Гитче эм ор-
талыкъ бизнесни айнытыу жаны 
бла федерал  корпорациягъа 
уа 23 проектни тамамлаугъа 
заявка келгенди,  ала тинтиле 
турадыла. 

Капитал къурулушну юсюн-
ден айтханда,  быйыл 121 мил-
лион сом багъасы жумуш тол-
турургъа белгиленеди.  Алай 
къурулушлары тохтатылгъан 
объектле да бардыла (251 ме-
кям). Сергей Викторович аланы 
да битдирирге кереклисин,  бю-
гюнлюкде анга федерал власть 
органла энчи эс бургъанларын 
чертгенди. 

Ызы бла премьер-министр 
Мусукланы Алий эмда эконо-
миканы айнытыу министр Ра-
хайланы Борис республиканы 
социал сферасын бла  эконо-
микасын айнытыуну юсюнден 
докладла этгендиле. Алгъын 
кенгешледе этилген протокол 
буйрукъла къалай толтурул-
гъанлары да тинтилгенди. 

Жыйылыудан сора уа Сергей 
Чеботарёв журналистлени со-
рууларына жууапла бергенди. 
Ол кёрген объектлени юлгюге 
келтирип,  республиканы ин-
вестиция онгларына иги багъа 
бичгенди. 

ТИКАЛАНЫ Фатима. 

Ахыры. Аллы 1-чи бетдеди.

Субботник

Владимир ПУТИН:

1941 жылда 22 июньда 
эрттенликде сагъ-

ат тёртде Уллу Ата журт 
уруш башланнганды. Иги 
хазырланнган эки миллион  
сынаулу немисли солдат, 
2500 танк, 33 минг топ бла 
миномёт къыралыбызны 
юсюне айланнгандыла. Аны 
кюнбатыш чегини битеу 
узунлугъунда къызыу сер-
мешле башланнгандыла.  

Германлы командова-
ние Брест шахарны бла ол 
атлы къаланы къолгъа терк 
этерге, ызы бла уа, Бело-
руссияны тийресинде аскер 
кючлени ууатып, Смолен-
скге чыгъаргъа, андан ары 
уа чырмаусуз Москвагъа 
жол ачаргъа умут этгенди-
ле. Тарых шартлагъа кёре, 
фашист аскерлени техника 
эм адам кючю юч кереге ас-
лам болгъанды. Алай совет 
чекчиле биринчи кюнледе 
окъуна душманнга къажау 
къаты сюелгендиле. 

Битеу кенглиги, узунлугъу 
да тёрт квадрат кило-

метрни тутхан Брест къа-
лагъа 500 топдан хар минут 
сайын 4000 окъ тюшюп 
тургъанды. Таш, темир, ми-
яла эригендиле. Жаралыла, 
саулагъа къошулуп, къазау-
ат этгендиле.  Анга уа къа-
ланы къабыргъаларында 
тырналып жазылгъан: «Мен 
ёлеме, алай душманнга 
бойсунмайма» деген сёзле 
шагъатдыла.

Ма алай жоюлгъан болур 
эдиле гарнизонну къоруу-
лагъан жерлешлерибиз да. 
Аланы араларында Жаппу-
ланы Тахир, Байзуллаланы 
Темиркъан, Къулбайладан 
Юсюп бла Мажау, Соза-

йланы Зуха, Чочайланы Ос-
ман, Чеченланы Мухадин 
болгъандыла. 

Жюзле бла жашларыбыз  
къыралыбызны кюнбатыш 
чегинде бла Брест къалада 
жигитлеча сермешгендиле, 
Ата журтха кертичиликлерин 
кёргюзтгендиле, адам улу-
ну келлик жарыкъ жашауу 
ючюн жан бергендиле. Къа-
барты-Малкъардан барып,  
фашист аскерле бла би-
ринчи болуп тюбешгенлени 
барыны да атларын жазып 

чыгъаргъа онг жокъду, алай 
бир къауумларын сагъы-
ныргъа боллукъду.  

Лейтенант Османланы 
Дадаш, башха коман-

дирле да солдатлары бла 
немислилени Прут Черек-
ден ётдюрмей беш кюн 

тыйгъандыла. Артда да Да-
даш  кишилигин кёп кере 
кёргюзтгенди. Гвардиялы 
майор чында Германиягъа 

дери жетгенди. Совет Со-
юзну Жигити деген атха да 
кёргюзтюлгенди. 

Те м м о л а н ы  Ат та н ы 
жашы Юсюп 1941 жыл-

да 56-чы армияны запас-
дагъы 189-чу жаяу аскер 
полкунда къуллукъ этип 
башлагъанды. Сермешле-
ден биринде батальонну 
аскерчилери душман са-
молётну бомбаларындан 
къачып башлагъанларын 

кёрюп, командирликни кеси 
къолуна алып, аланы ал-
ларына тохтап тыйгъанды. 
Аны биргесине къуллукъ 
этип тургъан Леонид Пан-
ченко кесини эсгериуле-
ринде  былай жазгъанды: 
«…Аны  батырлыгъын мен 

кесим кёзюм бла кёрюп тур-
гъанма. Ол Совет Союзну 
Жигити деген атха эки кере 
кёргюзтюлгенди…».

Кючмезланы Абдулла 
уруш башланнганда ар-

тиллериялы училище бла 
Житомир областьда жай 
лагерьледе эди. Къоруула-
ныу сермешледен биринде 
жаралы болгъанды. Артда 
318-чи мараучу дивизияны 
къауумунда  уруш этген-
ди.  Генерал В.Ф.Гладковну 
Кърым ючюн сермешлеге 
аталгъан «Десант на Эль-
тиген» деген китабында  
былай жазылады: «…Бата-
льонну командирини поли-
тика жаны бла орунбасары 
лейтенант Кючмезланы 
Абдулла  чынтты таулу жаш-
ча бек ётгюр болгъанды. 
Атакаланы кезиулеринде 
бек къоркъуулу жер къайда 
эсе, ол анда эди. Кесини 
юлгюсю бла башхаланы 
кёллендиргенди…». 

Кючмезланы Юсюпню 
жашы Абдулла Совет Со-
юзну Жигити деген атха 
кёргюзтюлген эди, алай 
анга Ленинни ордени бери-
лип къалгъанды. Ол 1944 
жылда Севастополь ючюн 
сермешледе жоюлгъанды.

Хабазчы жаш Тюбейланы 
Хаким аскер училищени 
кичи лейтенант чын бла 
бошап, Уллу Ата журт уруш 
башланнганлай, биринчи 
кюнледен окъуна фронтха 
кетеди. Ётгюрлюгюн да кёп 
кере кёргюзтеди, Къызыл 

Жулдузну ордени бла эки 
кере саугъаланнганды. 

Уруш башланнганда къа-
зауатха Кёнделенден 

Элжоркъаланы Омарны 
беш жашы кетгендиле: 
Жагъафар, Шаухал, Нох, 
Мухаммат, Ахмат. Аладан 

жаланда бири къайтханды 
– Нох. 

Къашхатаудан Гажонланы 
Сулеменни жашы Маго-
мет, Гажонланы Кёккёзню 
жашы Солтан-Хамит, Къо-
спартыдан Оразайланы 
Оразайны жашы Харун 
барысы да Уллу Ата журт 
урушха биринчи кюнледе 
киргендиле. Магомет бла 
Харун белгисиз тас болгъан-
дыла. Солтан-Хамит а лей-
тенант чында танк взводну 
командири болгъанды, 1943 
жылда июльда Прохоров-
каны къатында болгъан 
къаты танк сермешде  жо-
юлгъанды. 

Байсолтанланы Жаубек-
ни жашы Зулкъарний 

Быллымда устаз болуп иш-
легенди. Уруш башланнганда 
кесини устаз нёгери Таппас-
ханланы Магомет бла бирге 
педагогланы усталыкъларын 
ёсдюрген курслада эди. 1941 
жылны 24 июнунда уа жаш-
ланы фронтха ашырдыла. 
Зулкъарнийден ючгюл къагъ-
ытла келип тургъандыла. 
«Хорлам бизники боллугъуна 
сёз да жокъду. Аскерибиз ол 
малгъунладан къарыулуду»,-
деп жазгъанды ол аладан 
биринде. Ахыр письмосу уа 
1944 жылда келгенди. 

Чочайланы Къаспотну 
жашы Махмут  уруш 

аллы жыллада партияны 
Черек райкомуну биринчи 
секретары болуп бир ау-
укъ заманны ишлегенди. 
Билимли, къураучу хунер-

лиги болгъан жашны ре-
спубликаны оноучулары 
терк эслегендиле эмда 
обкомгъа кёчюргендиле. 
Анда да ёсерик болур эди, 
алай фашист Германия бла 
уруш башланнганды. Пар-
тия къуллукъчугъача анга 
бронь бергендиле. 

Болсада ёхтем таулу жаш 
кесини жерин Ата журтну 
къоруулагъанланы ара-
ларында кёргенди. Эки 
кере жаралы болгъанды. 
Къызыл Байракъны орде-
ни бла саугъаланнганды. 
1944 жылда 19 мартда жо-
юлгъанды. Нарва шахар-
дан жыйырма километр 
узакълыкъда, Таллиннге 
баргъан жолну жанында 
къарындаш къабырлада 
асыралгъанды. 

Уруш  башланнганда 
Тёбен Чегемден Мал-

къондуладан тёрт къа-
рындаш – Хасан, Хашим, 
Къасым, Муталиф да – 
фронтха кетгендиле. Ала-
дан сау жаланда Муталиф 
къайтхан эди. Аны  жигит-
лигине кёп аскер саугъасы 
шагъатлыкъ этгендиле. 
Жаланда Баш командую-
щиден 17 бюсюреу къагъ-
ыты болгъанды.    

Уяналаны Къанаматны 
жашы Алим бизни ре-

спубликадан урушха къа-
тышханланы араларында 
бек жаш эди. Ол фронтха 
17 жылында кеси тилеп кет-
генди. Танклагъа къажау 
топ расчётну командири 
болгъанды. Прохоровкада 
айтхылы  сермешге къа-
тышханды, «За отвагу» 
майдал бла эки кере са-
угъаланнганды. Ата журт 
урушну 1-чи эм 2-чи дара-
жалы орденлерине тийиш-
ли болгъанды. 

Айтханыбызча, ол кюй-
сюз урушну бютюн къый-

ын болгъан ал кюнлеринде 
бизни жерлешлерибизден 
кёплери жигитча сермеш-
гендиле, сыйлы орденлеге 
бла майдаллагъа да тийиш-
ли болгъандыла. Жарсы-
угъа, асламысы юйлерине 
къайтмагъандыла, алай, ол 
къанлы урушдан бери не кёп 
заман озса да, аланы атлары 
унутулмайды. Биз жашагъан 
къадарда алагъа хурмет 
этгенлей, баш ургъанлай 
турлукъбуз.

ТЕКУЛАНЫ Хауа.

Уллу Ата журт уруш юйюрлени, 
къадарланы бузгъанды. Тиширыу-
ла баш иелерин аскерге ашырып, 
кеслери жангыз къалып, сабийле-
рини чууунларындан тутуп, аланы 
къалай сакълайыкъ деген  къайгъы 
бла кечиннгендиле. Ол жыллада  
кёчгюнчюлюк сынагъан миллетлени 
къадарлары бютюн да жарсыулу 
эди. Айтылгъаннга шагъатха  ын-

намы - Къудайланы Сеитни къызы 
Шамкъызны  къадарын келтирирге 
боллукъма. 

Кёп болмай юйюр архивибизде  
аны баш иеси Гемуланы Суфиянны 
излеп жазгъан къагъытларын тап-
ханма. Ала къазауатны кезиуюнде  
эмда 50-чи жыллада жазылгъан-
дыла. Ол 1910 жылда Думалада  
туугъанды. Кёп заманны бу элге 
башчылыкъ этип да тургъанды. 
Аскерге къарындашы Чокалай  бла 
бирге кетгенди.  

Жашланы аналары Бабий а ке-
лини Шамкъызны къолунда къа-
лады. Жыл саны жыйырмадан аз 
атлагъан тиширыуну инбашларына  
уллу ауурлукъ  тюшеди - эки гитче 
къызчыгъы, къайын анасы, кесини 
анасы бла эгечи… Аланы барысына 
да ол жууаплы эди. 

Табылгъан къагъытлагъа кёре, 
1943 жылны мартында ыннама бо-
лушлукъ пособие - 50 сом – берирге 
деп тохташдырадыла. Нек дегенде  
Суфиян Ибрагимович фронтда  
фашистле бла сермеше эди. Ан-
дан сора бир жылдан Гемуланы 
халкъыбыз бла бирге Орта Азиягъа 
кёчюредиле. 

Урушдан а ыннама баш иеси не 

сауланы, не ёлгенлени араларында 
болмагъаныны юсюнден къагъыт 
келгенди. Алай ол анга бир заман-
да да ийнанмагъанды. Къызчыкъ-
ларындан бирин, къайын анасын 
да асырагъан тиширыуну бир жол 
жууукълары  эрге беребиз деп да 
оноулашхан эдиле. Алай малкъар 
тиширыуланы  асламыча, ол да баш 
иесини къарасын ахыр кюнюне дери 
кийгенлей тургъанды. 

Ыннам жазгъан къагъытладан 
бирине анга Москвадан СССР-ни 
Къоруулау министерствосундан 
келген жууапда Гемуланы Суфиянны  
юсюнден аланы  архивде бир тюрлю 

информация болмагъаны ачыкъ-
ланады. Алай таулу тиширыула 
жюреклери бла бир заманда да ий-
нанмагъандыла аллай жууаплагъа, 
жашауларын жолгъа къарагъанлай 
ётдюргендиле. 

Ыннам Шамкъыз да аладан бири. 
Ол ауушханда анга жаланда 65 жыл 
болгъанды. Алай мени эсимде ол  
бир 100-жыллыкъ аммача  къал-
гъанды. Нек дегенде мен аны бир 
кере да толу жарыкъ болуп кёрме-
генме. Башында къара жаулугъу, 
аны тюбюнде къаралдым чикилясы, 
юсюнде  уа къара къапталы. 

Ма аллай эди ол тёлюню асламы-
ны сыфаты. Не жаны  бла да ала 
мудах эдиле…  Тышларындан ышар-
гъанлыкъгъа, жюрек жарсыулары уа 
ахыр солууларына дери  кетмегенди. 

Биз а, саула, мамыр жашауну 
мутхуз этген, къадарланы бузгъан 
кюйсюзлюк энди бир заманда да 
къайтарылмасын, сюйгенлени бир 
бирден  аталаны сабийлеринден 
айырмасын деп тилек этгенлей ту-
рургъа борчлубуз. Ким не айтса да, 
Уллу Ата журт урушда аппаларыбыз 
хорлагъандыла  да,аны ючюн алагъа 
баш ургъанлай турургъа керекбиз. 

ТАППАСХАНЛАНЫ Аминат.

Къопдула жерлешлерибиз, зорлукъ кючге къажау турдула

Батырлыкъны хар ким 
кесича кёреди,  ан-

гылайды. Мен а эм уллу 
жигитликге Ата журтун 
душмандан сакъларгъа 
чыкъгъанны санайма. 

Д е у а л а н ы  М у с с а н ы 
жашы Махмут да аллай  
кишиледен эди. Ол 1912 
жылда Кёнделенде туугъ-
анды. Эл башына жете 
Таш-Кёпюр тийресинде 
жашагъанды. Отуз сеги-
зинчи жылда уа юйдегили 
болады. Бийчеси да ол 
тийреледе жашагъан Чер-
кесланы Юсюпню къызы 
Букъминатды. Жашчыкъ-
ларыны атына Шарапий 
атайдыла.

Эр киши  элинде ара 
мюлкде урунады, ти-

ширыу сабийге къарайды, 
юй жумушланы тындыра-
ды. Тынч ырахат жашай 
турадыла. Алай 1939 жыл-
да, кюз артында Махмутну 
аскерге чакъырадыла. 
Жаш, юйдегиси, жууукъ-
тенг бла саламлашып, 
сабийни да бийчесине 
аманат этип, жолгъа теби-
рейди. Ол кезиуде халкъла 
аралы болум да тынгысыз 
эди. Гитлерчиле Европаны 
къолгъа алып, бизни къы-
ралны чегине жетгендиле.

Деуа улу Белорусси-
яны Полоц шахарында 
къуллукъ этип тебирейди. 
Алгъа тогъуз айны пуле-
мётчугъа юйренеди. Аны 
бошагъандан сора аны  
Латвияны жерине жибе-
редиле. Анда да алты ай 
къуллукъ этгенден сора 
ызына къайтарадыла.

Кёп да турмай къазауат 
башланып къалады. 

Бир ыйыкъны ичинде  Мах-
мут къуллукъ этген аскер 
бёлюм  немислилеге къа-
жау сермешге киреди.

-Урушну женгил кюню 
жокъду. Алай биринчи ай-
ларында бютюнда къыйын 
эди. Гитлерчилени само-
лётлары жетип, башыбыз-
дан бомбала къуюп, кё-
бюбюзню къыргъандыла. 
Жаяу аскерлери бла сер-
меширге тюшсе уа, биз да 
къолубуздан келгенни эт-
генбиз. Ата журтубуз ючюн 
жаныбызны-къаныбызны 
аямай кюрешгенбиз, -деп 
эсгере эди ол кюнлени 
фронтчу.

Махмут къуллукъ этген 
аскер бёлюм Бело-

руссияны, Прибалтика ре-
спубликаланы, Польшаны 
жерлеринде кёп демлеш-
леге къатышханды. Алада 
таулу пулемётчу жиберген 
окъла аслам фашистни 
жыкъгъандыла. Атышыу-
ладан биринде уа, кесини 

бутуна окъ тийип, госпи-
тальда айдан артыкъ жат-
ханды.

Саулугъуна бакъдырып, 
андан чыкъгъандан сора 
аскер бёлюмюне къайта-
ды. Энди сермешле Гер-
манияны тийресинде бар-
дырыладыла.

Хар совет аскерчи уруш-
ну Берлинде бошар 

акъыл эте эди. Узакъ тау 

элден келген жашны му-
раты да олду. Болсада 
хар аскер бёлюмню кеси 
борчу барды. Махмут да 
нёгерлери бла, Берлиннге 
жюз километр жетмей, 
Хайленбаум деген шахар 
тийресинде атышыулагъа 
къатышхан кезиуде  уруш-
ну да тохтагъан хапары 
чыгъады.

Ол сакъланып тургъан 
къууанч эди. Кёп совет 

аскерчилеча, Махмут 1945 
жылда, ноябрьде аскерден 
эркин болуп, туугъан элли-
не жол салады. Миллети 
уа Орта Азия бла Къазах-
станнга кёчюрюлгенин-
ден а арталлыда хапары 
жокъду. 

Урушдан сау къуталгъа-
нына да къууанып Нальчик-
ге келеди. Анда коменда-
турагъа ётгенде, малкъар-
лыланы жарсыулу хапарын 
эшитеди. Элими кёрейим 
дегенде окъуна, аны да 
унамайдыла. Не этерик 
эди, юйюрюн, жууукъла-
рын излей, Къазахстанн-
га тебирейди. Ахлуларын 
Къазахстанны Жамбул об-
ластында табады. Байбий-
чеси Букъминат анда кол-
хозда ишлей эди. Махмут 
да ары киреди. Азиядан  
къайтхандан сора уа Кён-
деленде тохтайдыла.

Жылла оза, сабийле 
да ёсе, акъылбалыкъ 

бола барадыла. Тамата 
жаш Шарапий 1961 жыл-
да Германияны жеринде 
аскер къуллугъун тамам-
лап къайтады, кёп да тур-
май юйдегили да болуп,  

Тырныауузгъа кёчюп, жа-
шап тебирейди.

Махмутну экинчи жашы 
Рамазан а аскер борчун 
1969 жылда Польшада  бар-
дыргъанды. Андан къайт-
хандан сора Куйбышев ша-
харда электротехника ин-
ститутха окъургъа киреди. 
Аны 1975 жылда бошайды, 
связь жаны бла  бийик би-
лим алып къайтады.

Республиканы связь 
управлениясыны баш-

чылары жашны Чегем рай-
онда электросвязь бёлю-
мюню таматасы этедиле. 
Ол анда кесин иги билимли 
специалистча кёргюзт-
генди.

Бираздан а аны, Наль-
чикге кёчюрюп, связь-
ны Къабарты-Малкъар 
управлениясында шахарла 
аралы телеграф службаны 
начальнигини къуллугъуна 
саладыла. Ол жууаплы 
ишде Рамазан 1984 жыл-
гъа дери урунады. Артда 
связьда ишлегенлени про-
фсоюзларыны Къабарты-
Малкъар обкомуну пред-
седателини къуллугъунда 
да сынайды кесин. 

Махмут бла Букъми-
натны сабийлерини 

юслеринден айтханда, Ша-
рапий бла Рамазандан 
сора да тёрт къызлары 
болгъанды. Зухуралары 
Москвада институтну бо-
шап, Нальчикде «Искож» 
заводда лабораторияны 
таматасы болуп отуз беш 
жыл уруннганды. Сабий-
лери, тууудукълары да 
барды. Бирси эгечле да 
бирер жерде толу юйюрле 
къурагъандыла.

Уллу Ата журт урушха 
къатышхан кёнделенчи 
киши узакъгъа созулгъан 
къыйын ауруудан сора 
дуниядан  кетгенди.  Аны   
жууукълары Махму тну 
сюйдюмлю сыфатын дай-
ым эслеринде тутадыла.

                                                     
ОСМАНЛАНЫ Хыйса. 

Эм къыйын, къоркъуулу сагъатлада, кюнледе да абызырамагъандыла

Жаппуланы Тахир

Османланы Дадаш Кючмезланы Абдулла 

Махтау сизге, жигитле,-
Мухажирге, Алимге,
Чынтты кишилик этип,
Халкъны ёхтем этгенле.

Махтау сизге, батырла,-
Урушха атланнганла,
Ата журтну къоруулай,
Ёлюмден къоркъмагъанла.

Махтау сизге, батырла,-
Ал сатырда баргъанла,
Къоллагъа сауут алып,
Жетдиргенле Хорламгъа.

Махтау, ыспас да сизге,
Жаннган отха киргенле,
Ата журтну къоруулай,
Атсыз къалгъан жигитле.

Махтау сизге, тау къушла,-
Ётгюр малкъарлы жашла,

Ол жашланы ёсдюрген
Атала бла анала.

Махтау сизге, келинле,-
Отоулада къалгъанла,
Ахшы умутну юзмей,
Кёп жыл сакълагъанла.

Махтау сизге, жигитле,-
Хорламгъа жетмегенле,
Саугъаларын алалмай,
Сермешледе ёлгенле.

Махтау, ыспас да сизге,
Хурмет, бюсюреу да сизге,
Урушда хорлам алгъанла,
Жигитлеча, эсде къалгъанла!

НЁГЕРЛАНЫ Лейла.
Огъары Малкъар эл.

Суратдагъы жаш Журту-
байланы Къурманны уланы 
Азретди. Ол 1911 жылда 
туугъанды. Аны юй бийчеси 
Огъары Бахсандан Баший-
ланы Шахадат эди. 

Была урушну аллында 
жыл юйдегили боладыла. 
Кёп да турмай къазауат 
башланып, жаш ары кетеди. 
Къыркъ биринчи жылдан 
башлап, къыркъ тёртюнчю 
жылда онбиринчи апрельге 

дери сермешлеге къаты-
шады. Ол кюн Кърымда 
Султановка элни азатлар 
ючюн урушда жигитча жан 
бергенди. 

Юйдегиси уа сюргюнню 
да сынап къайтып, артда 
мында ауушханды. Сабий-
лери болмагъанды. Бу жаш-
ны юсюнден андан башха 
хапарыбыз жокъду.

ОСМАНЛАНЫ Хыйса.

Эски сурат

Хорламны къууанчын сынаялмады

Тюбейланы Хаким. Байсолтанланы Зулкъарний.

Чочайланы Махмут .

 Гажонланы Солтан-Хамит.

КЪАЛКЪАН БОЛУП СЮЕЛГЕНЛЕ

ОКЪУУЧУЛАНЫ ЧЫГЪАРМАЧЫЛЫКЪЛАРЫ

КЕРТИЧИЛИК

Теммоланы Юсюп (сол 
жанында).

ЖАЙ СОЛУУ

Хурметли жамауат! Тыш къыраллагъа барыр-
дан алгъа  налогла жаны бла борчларыгъыз 
болгъанларын бла къалгъанларын  билсегиз 
игиди. Нек дегенде «Толтуруучу производствону 
юсюнден», 2007 жылда 2 октябрьде чыгъарыл-
гъан  федерал законну 67-чи  статьясыны биринчи 
пунктуна тийишлиликде  10 минг сомдан артыкъ 
ёнкючю ачыкъланнганны  тыш къыралгъа  жибер-
мезге боллукъдула.

Берлигигиз болгъанын ФНС-ни интернет-сай-
тында, «Налог тёлеучюню энчи кабинетинде» 
билликсиз.  Аны адреси: www.nalog.ru. Аны ачар 
ючюн  «Госуслуги» къырал порталда регистраци-
яны ётерге керекди.

Дагъыда тийишли информацияны сиз жашагъ-
ан жеригизде налог инспекциягъа барып сорургъа 
боллукъсуз. Службаны бёлюмлерини, ала къачан 
ишлегенлерини, телефон номерлерини юсюнден 
толу информация ФНС-ни интернет-сайтында 
«Контактла эмда обращенияла» деген бёлюмде 
басмаланыпдыла.

Сунмай тургъанлай  жолугъузгъа чурум чыкъмаз 
ючюн бу жумушну  заманында тамамласагъыз  
иги боллукъду. Нек дегенде  борчну жапханлыкъ-
гъа, тыйгъыч кетерилгинчи бирде талай ыйыкъ 
окъуна озады.

ФНС-ни Къабарты-Малкъарда 
Управлениясыны пресс-службасы.

Эсепле

Жасакъла

Огъары Малкъарда Абайланы Мисосну 
атын жюрютген 2-чи номерли мектепде  
къуралгъан кюндюзгю жай  лагерьде бу 
кюнледе элден 45 сабий солуйду. Ала анда 
юч ыйыкъ турлукъдула. Заманларын зауукъ-
лу ётдюрюр, саулукъларын да кючлендирир 
ючюн кёп тюрлю мадарла этилгендиле. Аны 
бла бирге аланы адеп-къылыкъгъа юйрети-
уге да энчи эс бурулады.

Ол мурат бла  кёп болмай анда  Черек рай-
онну жер-жерли администрациясы   «Жа-
рыкъ стартла» деген  спорт оюнла къурагъ-
анды.  Бу иш  жаш тёлюню терроризмден 
бла экстремизмден, наркоманиядан, право 
бузукълукъладан кери этиу, миллетлени 
бла  динлени араларында келишиулюкню 
кючлендириу жаны бла  программагъа 
тийишлиликде бардырылгъанды. 

Сабийлени  район администрацияны 
жамауатха къажау бузукълукъланы бол-
дурмау эмда муниципал программаланы 
жашауда бардырыу жаны бла управле-
ниясыны  таматасы Чеченланы Тахир 
алгъышлагъанды, солуу кюнлери сейир 

да, зауукълу да ётерлерин   тежегенди. 
Андан сора башланнган спорт эришиулеге 
уа 4-5-чи классланы окъуучулары бютюн 
тири къатышхандыла. Ала   терк чабыу, 
узакъгъа секириу, башха жаны бла да 

алчы болургъа итиннгендиле. Эм тири-
ле Черек районну  администрациясыны 
грамоталары, майдаллары бла да саугъ-
аланнгандыла.

Люба АДИЛОВА.

Элбрусда къар юзюлюуге къа-
жау кюреш бардыргъан сауут-
ланнган отряд былтыр октябрь-
ден башлап быйыл майгъа дери 
ишлерини къыйматларын чыгъ-
аргъанды. «Чегет» службаны 
билдириулерине кёре, ол айланы 
ичинде жаугъан къарны къалын-
лыгъы 931 миллиметр болгъан-
ды. Ол а жылны орта эсеплерини 
93 процентин тутады.

Къарны аслам кесеги былтыр 
октябрьден башлап ол жылны 
ахырына дери эмда быйыл март-
дан майгъа дери жаугъанды. Эм 
аз а февральда тюшгенди – 40 
миллиметр. Специалистле айт-
ханнга кёре, къар аслам жаууп 
тургъанды дерча кюн болмагъ-
анды ол кезиуде. Аны ючюн 
куртланы къуралыуу азайгъанды. 
Тюрлю-тюрлю заманлада топ 
бла тогъуз кере атдырып минг 
бла жарым гектар тийреден кёп 
къалмай 300 минг кубометр къар 
тюшюрюлгенди. Сагъынылгъан 

къауум къоруулагъан объектлени 
бирине да хата жетмегенди, адам 
да ачымагъанды.

Отрядны башчысы Будай-
ланы Махмут билдиргенича, 
тикледе жыйылгъан къарны 
тюшюрюрден алгъа ала аны 
къалынлыгъын тохташдырыр 
ючюн, кюн сайын тинтиуле бар-
дыргъанлай тургъандыла. Аны 
бла бирге Чегет, Азау эм башха 
лыжа трассалада болумну алгъа-
дан билгендиле. Дагъыда сейир-
лери болгъан организациялагъа 
юйретиу, ангылатыу жаны бла 
болушлукъ этиледи, къоркъуу-
сузлукъну жалчытыуну амаллары 
эсгертиледиле. Алай бла отчёт 
кезиуде отряд кесини борчларын 
тынгылы толтургъанды деп базы-
нып айтыргъа боллукъду.

Ишни къыйматлылыгъын кё-
тюрюр муратда шёндю отрядны 
техника жаны бла онгларын 
кючлендириу мадарла этиледи-
ле. Ол санда «Нурис» комплекс 

жангыртылады. Келир кезиуде 
уа Д-30 топла хайырланыллыкъ-
дыла. Дагъыда басымны газоге-
нераторлары сынала турадыла. 
Ала топ атаргъа жарамагъан 
жерледе къарны учуучу ави-
акомплекследен чачдырыучу 
затланы атып алай тюшюрюрге 
онг берликдиле.

Службада айтханларына кёре, 
алагъа къыралны бюджетинден 
ахча жаланда федерал магъана-
лы объектлени къоруулаугъа бе-
риледи. Башхалагъа уа ала энди 
иелери ахча тёлегенлеринден 
сора кёз-къулакъ боллукъдула. 
Алай бюгюнлюкге Минги тауну 
тийресинде ала бла бир келишим 
да этилмегенди. Отряд анга да 

къарамай, Чегет, Азау эм Уллу 
Гара суула талаланы контрольда 
тутханлай тургъандыла. Мындан 
арысында уа иели объектлени 
къоруулау бла жаланда хакъ 
тёленнгенден сора кюреширик-
диле.

Ведомствода сагъынылгъан 
къауумну жууаплылыгъында 
болгъан тийреде къоркъуулу 
жерледе тохтаусуз къурулуш 
бардырылып тургъанына да эс 
бурадыла. Бир талай замандан 
ол бек уллу хата келтирирге бол-
лугъун да белгилейдиле.

Шёндю уа отряд келир кезиуге 
хазырлана турады. Ол чурумсуз 
ётер ючюн аны хар кереги барды. 

Анатолий ТЕМИРОВ.

Нальчикде «Гладиатор» спорт 
комплексде тхэквондону ВТФ 
тюрлюсюнден «Россейни сабий-
лери» деген битеукъырал жаш 
тёлю эришиу бардырылгъанды. 
Анга Россейни 11 регионундан 
10-17-жыллыкъ 200-ге жууукъ 
спортчу къатышханды. Быйыл 
турнир ХХХ  Битеуроссей олим-
пиада кюнню чеклеринде къу-
ралгъанды.

Эришгенлени араларында 
къыралны, Европаны, дунияны 
биринчиликлеринде онглагъан 

спортчула да болгъандыла. Хар 
ауурлукъ къауумда аслам адам 
сермешип, себепли тюбешиуле 
сейир ётгендиле. Бек гитчечикле 
окъуна хорламны ычхындырмаз-
гъа кюрешгендиле. 

Ма аллай къаты кюрешде бите-
укоманда эсепде биринчи жерни 
Къабарты-Малкъардан спортчу-
ла алгъандыла, ала битеу да 51 
майдал къытхандыла – 20 алтын, 
12 кюмюш эмда 19 доммакъ. 
Къарачай-Черкесни командасы 
– экинчи, Дагъыстанныкъы уа 

ючюнчю жерлеге чыкъгъандыла. 
Алай бла бизни республикадан   

Байтуугъанланы Тимур, Идар бла 
Дарина Баговла, Лиана Шафи, 
Бёзюланы Алий, Созайланы 
Артур, Камбулат Гусейнов, Адам 
Байрамов, Пётр Кулеш, Мелиса 
Ахмедова эм башхала жетишим-
ли  болгъандыла. Хорлагъанланы 
барысына да майдалла, грамо-
тала, КъМР-ни Спорт министер-
ствосундан бла Олимпиада со-
ветинден кийимле берилгендиле. 

КУЛЬЧАЛАНЫ Зульфия.

Нальчик шахарны комиссариаты Юг аскер округну 
биригиулерине бла   бёлюмлерине контракт бла къул-
лукъ этерге чакъырады. Ары запасда болгъанла, аскерде 
къуллукъ этерге чакъырылыргъа тийишли, орта неда 
бийик билимлери, машиналаны жюрютюрге «С», «Д», 
«Е» тюрлю категориялары  болгъан инсанла келирге 
эркиндиле. 

Аскерде къуллукъ этиуню болуму:
- ахча бла жалчытыу былай къуралады: аскер 

чыннга эмда къуллукъгъа кёре айлыкъ, башха къошакъ 
тёлеуле, бир жерде кёп жылланы ишлегени ючюн къо-
шакъла, къуллукъ энчи болумда этилгени, физкультура 
хазырлыкъны ёлчемлерин жетишимли толтургъаны 

(айлыкъны 15-70 проценти) ючюн тёлеуле,   аскерчи 
къуллукъгъа кёре тёленнген ахчаны ёлчеминде хар 
айдан  да къошакъ тёлеуле;

- социал гарантияла: ахчаны жыйыу системаны 
болушлугъу бла жашау журт бла жалчытылынадыла,   
форма, аш-суу эм медицина жумушла хакъсыз бериле-
диле,  окъуугъа киргенде льготала бардыла, 20 жылны 
къуллукъ этгенден сора пенсиягъа чыгъаргъа эркинлик 
бериледи;

- аскерчиле общежитде жашайдыла.
Соруулары болгъанла Нальчик шахарны комиссари-

атына келирге боллукъдула: Вологиров орам, 26-чы 
мекям, 43-чю отоу. Телефон: 77-25-00.

Тхэквондо 

Бизни командабыз – биринчи!

БИР ЗАТ ДА ЖОЛУГЪУЗНУ КЕСМЕЗЧА

ГАЗЕТНИ 70-чи НОМЕРИНДЕ БАСМАЛАННГАН 
СЁЗБЕРНИ ЖУУАПЛАРЫ:

Энине:  5. Къурман. 6. Солтан. 8. Ай. 9. Ата. 11. Ау. 14. Лагъым. 15. 
Къарыш. 16. Ара. 17. Роман. 19. Окъа. 22. Жан. 23. Ода. 24. Уят. 27. 
Аят. 28. Боракъ. 30. Май. 31. Расул. 33. Файда. 34. Уя. 35. Хан. 37. 
Ат. 38. Ырахат. 39. Тарлыкъ.

Ёресине: 1. Арба. 2. Ынна. 3. Уста. 4. Отоу. 5. Къарылгъач. 7. На-
къышлау. 10. Тау. 12. Омар. 13. Акъын. 18. Мадар. 20. Ана. 21. Буу. 
25. Байрамчы. 26. Айбатлыкъ. 28. Бала. 29. Къафа. 32. Оба. 34. Улакъ. 
35. Хата. 36. Нота. 38. Тала.

СЁЗБЕР
ЭНИНЕ: 7. Таулу аш. 8. Башы 

адам, къалгъаны тёрт аякълы (кен-
тавр). 11. Христиан динни келечи-
си. 12. Бал чибинлени бал салгъан 
челеклери. 13. Къарачайлыла. 
16. Ауругъаннга дарман тылпыу 
бла солургъа этилген амал. 17. 
Сыйсыз этиу.  18. Мал кютюлген 
жер. 20. Юй бийчеге бир-бирле 
алай да айтадыла. 21. Гыржын 
не башха затдан кесекчикле. 22. 
Шаркъ назму жанр. 23. Жырны 
тюрлюсю. 25. Терек. 29. Жууукъ-
да жашагъанла. 31. Лётчик. 33. 
Къыйын ишден, ауур кётюрюуден 
чыкъгъан быгъын ауруу (грыжа). 
35. Иш хакъ. 36. Кирит. 37. Ол суу 
келтирген къылычны шартыды. 38. 
Ачыу, бушуу.

ЁРЕСИНЕ: 1. Аман кийиннген 
адам. 2. Къоншу миллетни адамы. 
3. Гитче жаныуарчыкъ. 4. Саба бла 
жюн титиу. 5. Бир ненча. 6. Унду-
рукъ керек. 9. Ол дуния. 10. Ишде 
алда баргъанла.14. Къойну боюн 
жиги. 15. Кесине тартхан темир. 
18. Агъач. 19. Къызны бетинде ол 
нюр жанады. 24. Юйде берекет. 
26. Маммеланы Ибрагим бир ки-
табыны атында анга ала болушхан-
дыла дейди. 27. Оюм эте билген. 
28. Жамауат тынчлыкъсыз болуу. 
30. Аламат. 31. Затны жашырмау. 
32. Чалы эшгенде хайырланылады. 
34. Байлыкъ. 

«Чегетни» жетишимлери 
эм къайгъылары 

Билдириу Контракт бла къуллукъ этерге чакъырадыла

19 июньда халкъыбыз Бай-
рагъыны кюнюн белгиле-

генди. Анга жораланып бар-
дырылгъан къууанчлагъа да 
эллерибизде уллу-гитче да тири 
къатышханды. Жаш тёлю тюр-
лю-тюрлю флешмобла ётдюр-
гендиле. Байрамны быйыл бу 
халда белгилеуню башламчысы 

яникойчу жаш, филолог Мал-
къондуланы Мунир болгъанды. 
Социал сетьледе ол айтханны 
кёпле дурус кёргендиле. Акти-
вист къауумла жер-жерлеге бар-
гъандыла. Бу жумуш бирледе 
болмагъанча аламат, экиничи-
леде бир аз осалыракъ ётгенди. 
Алай жамауатны бирикдирген 

быллай иш биринчи кере бар-
дырылгъанын эсге ала, экинчи 
жол бютюн аламат болур деп 
ийнанырчады. 

Элледен тышында да, жаш 
адамларыбыз, къауум-къа-

уум болуп, талай акция бардыр-
гъандыла. Сёз ючюн, Гузойланы 
Ахмат бла Этезланы Аминат 
байракъны Минги тауну тёппе-
сине чыгъаргъандыла. Дагъыда 
бизни коллегабыз Темуккуланы 
Амина тенглери бла бирге, сый-
лы къумач кесекни кётюрюп, Эл-
брусну 3200 метр бийиклигине 
ёрлегендиле.  

Долинскде Мемориалда 95- 
жыллыкъ Тетууланы Зухура  жаш 
тёлюге саугъагъа кёчгюнчюлюк-
де сатып алынып, бюгюннге 
дери сакъланнган къумачдан 
тигилген малкъар байракъны 
бергенди. Бу белгини амманы 
къолундан, ыспас этип,эки жыл 
мындан алгъа Минги тауну тёп-
песине кётюрюлген жашчыгъы-
быз Мисирланы Алий алгъанды.

Энчи бу кюнню нек белги-
легенибизни соргъанла да 

тюбейдиле. Ол себепден кели-
гиз, тарыхда аны юсюнден не 
айтылгъанына къарайыкъ. 

Малкъар халкъны 1993 жыл-
да биринчи съезди ётгенди. 
Анда миллетни жарсыуларын 
сюзюу бла бирге аны байрагъы 
бла тикмети (герб) да болургъа 
кереклисин белгилегендиле, 
художник Занкишиланы Ибра-
гим хазырлагъан суратлада 
кёргюзтюлгендиле. Делегатла 
алагъа бирча ыразы болуп, 
халкъны мындан ары жашау-

уна белгиле сайлайдыла. 

Байракъны кёксюл бетлилиги 
тюрк миллетлени юйюрюн 

суратлайды, аны юсюндеги акъ 
ызлыкъла уа –халкъны жашау 
жолуну тазалыгъын. Минги тау 
а къарачай-малкъар халкъны 
бирлигини эмда ёлюмсюзлюк-
ню белгилеридиле. 

Тикметни юсюнден айтханда 
уа, биз анда барс онг аякъ тю-
бюнде чархны тутханын эслей-
биз. Бу жаныуар жигитликни, 
къоркъуусузлукъну белгисиди. 
Чарх а жашау, тохтап къалмай, 
алгъа баргъанын баямлайды. 
Тикметни тыш ызлыкъларыны 
ортасында орнатылгъан ай бла 
жулдуз а малкъарлыла муслий-
манла болгъанларын чертедиле. 

ТАППАСХАНЛАНЫ Аминат.

БАЙРАМ

МИЛЛЕТ БАЙРАКЪНЫ КЁТЮРЮП, ЭЛБРУСХА ЧЫКЪГЪАНДЫЛА

Занкишиланы Ибрагим.

Гузойланы Ахмат бла Этезланы Аминат Элбрусну тёппесинде.

3200 метр бийикликге ёрлегенле.


